
BOSHLANG‘ICH SINF 
O‘QUVCHILARIDA 
ALGEBRAIK FIKRLASHNI 
RIVOJLANTIRISHDA MENTAL 
ARIFMETIKANING O‘RNI VA 
ROLI
Nurillayev Samad Safarovich
Samarqand davlat pedagogika instituti katta o‘qituvchi (PhD)

Qodirova Nilufar
Samarqand davlat pedagogika instituti magistranti

Annotatsiya: Ushbu maqolada mental arifmetikaning metodik imkoniyatlari va boshlang‘ich yoshdagi bolalarning tezkor 
fikrlashi hamda 3-4-sinf o‘quvchilarida algebraik rivojlantirishda mental arifmetikaning metodlari yoritiladi. Tadqiqot jara
yonida asosan qo‘shish, ayirish, ko‘paytirish va bo‘lish amallarida ishlash va abacus, pol abacus, hamda kichik do‘st va 
katta do‘st formulari orqali o‘rgatish metodlari tahlil qilinadi. Mental arifmetika asosida metodik o‘yinlar orqali o‘quvchilarda 
asosan diqqatni jamlash, mantiqiy fikrlash, va tezkor hisoblash qobiliyatlari yoritib beriladi.

Kalit so‘zlar: mental arifmetika, algebraik fikrlash, abacus, pol abacus, kichik do‘st, katta do‘st, tenglama, algebraik 
amallar, metodik o‘yinlar.
Abstract: This article highlights the methodological possibilities of mental arithmetic and the development of rapid thinking 
in children of primary school age, as well as the methods of mental arithmetic used to foster algebraic development in 
3rd–4th grade students. In the course of the research, teaching methods based mainly on performing addition, subtrac-
tion, multiplication, and division using the abacus, floor abacus, as well as the “small friend” and “big friend” formulas are 
analyzed. Through methodological games based on mental arithmetic, students’ abilities to concentrate, think logically, 
and perform rapid calculations are presented.

Key words: mental arithmetic, algebraic thinking, abacus, floor abacus, “small friend” and “big friend” methods, equation, 
algebraic operations, methodological games.
Аннотация: В данной статье рассматриваются методические возможности ментальной арифметики, а также её 
роль в развитии быстрого мышления у детей младшего школьного возраста и формировании алгебраического 
мышления у учащихся 3–4 классов. В ходе исследования основное внимание уделяется методам обучения выпол-
нению операций сложения, вычитания умножения и деления с использованием абакуса, напольного абакуса, а 
также формул “малый друг” и “большой друг”. На основе ментальной арифметики анализируются методические 
игровые приёмы, способствующие развитию у обучающихся концентрации внимания, логического мышления и 
навыков быстрого счёта.

Ключевые слова: ментальная арифметика, алгебраическое мышление, абакуc, напольный абакус, “малый друг”, 
“большой друг”, уравнение, алгебраические действия, методические игры.

KIRISH
O‘zbekistonda mental arifmetika yaqinda paydo bo‘lganiga qaramay, allaqachon ota-onalarni va o‘qituv

chilarni qiziqtirishga ulgurgan.
Bazi bir o‘quvchilarga metematika zerikarli va misollar qiyin tuyiladi. Mental arifmetika esa mo‘jizalar fani 

desak adashmaymiz chunki o‘quvchi bunda misollarni tezkorlikda barmoqlarni qimirlatgan holda xayolda ishla-
shadi.

Mental arifmetika - bu amallarni hisoblashda avval abacus yordamida, keyinchalik esa tasavvur orqali 
bajarishga asoslangan metodika hisoblanib, diqqat va xotirani kuchaytiradi; ikki yarimshar faoliyatini rivojlanti-
radi. Mental arifmetika orqali o‘quvchilarda matematika faniga bo‘lgan qiziqishini oshiradi.

Hozirgi kunda mental arifmetika boshlang‘ich ta’lim tizimida juda keng qo‘llanib kelmoqda hamda innovat-
sion sifatida e’tibor qozonmoqda. Mental arifmetikaning afzalligi asosan, bolalar faqat raqamlar va misollarni 

eslab qolishmaydi, balki amallarni rasm shaklida eslab qolishadi. Bu bolaning intellektini diqqatini, xotirasini, 
mantiqiy tafakkurini, tasavvurini rivojlantiradi. Mental arifmetika mashg‘ulotlari jarayonida o‘quvchilar amallarni 
bajarishda sonlarni yozma va og‘zaki ko‘rinishida emas, balki tasavvur va mantiqiy fikrlash orqali o‘zlashti-
radilar. Bu esa diqqatni jamlash xotirani mustahkamlash va tezkor fikrlashni rivojlantirishga yordam beradi. 
Masalan “kichik do‘st” va “katta do‘st” formulalari orqali o‘quvchi sonni butun sifatida emas, balki tarkibiy qismlar 
sifatida o‘rganadi [1]. 

MAVZUGA OID ADABIYOTLAR SHARHI
Boshlang‘ich sinf o‘quvchilarida algebraik fikrlashni shakllantirish boshlang‘ich ta’limning muhim vazifala

ridan biridir. tadqiqotlarda algebraik elementlarni erta o‘rgatish bolalarning mantiqiy fikrlashini rivojlantirishga 
ijobiy ta‘sir ko‘rsatish qayd etiladi. Shu sababli boshlang‘ich sinf matematika darslarida algebraik materiallar 
asosan tenglik va tengsizlik, harfli ifodalar hamda sodda tenglamalar orqali bosqichma-bosqich o‘rgatiladi.

O‘zbekiston va xorijiy pedagog-olimlarning tadqiqotlarida boshlang‘ich sinf matematika darslarida algeb
raik materiallar asosan algebraik elementlar tenglik va tengsizliklar, harfli ifodalar, sodda tenglamalar orqali beri
lishi qayd etiladi. Shu bilan birga, bu jarayonda esa o‘quvchilarning yosh xususiyatlarini hisobga olish muhim-
ligi alohida ta‘kidlanadi. Jumladan, P.Ya. Galperin, L.S. Vygotskiy, A.N. Leontyevlarning psixologik-pedagogik 
qarashlarida fikrlash faoliyatini bosqichma-bosqich shakllantirish g‘oyasi ilgari surilib, algebraik tushunchalarni 
o‘zlashtirishda ham aynan shu yondashuv samarali ekanligi ko‘rsatilgan [2].

Boshlang‘ich sinflarda algebraik fikrlashni rivojlantirishda mental arifmetikaning o‘rni muhim ahamiyat kasb 
etadi. Mental arifmetika o‘quvchilarning hisoblash malakalarini tezkorlik bilan rivojlantirish bilan birga, ularning 
diqqat, xotira va mantiqiy fikrlashini faollashtiradi. 

Tadqiqotchi olimlar mental arifmetika mashqlari orqali bolalarda sonlar o‘rtasidagi bog‘lanishlarni anglash, 
umumlashtirish hamda xulosa chiqarish ko‘nikmalari shakllanishini ta’kidlaydilar [3].

Shuningdek, metodist olimlar tomonidan olib borilgan izlanishlarda mental arifmetika elementlarini alge-
braik materiallar bilan uyg‘unlashtirib o‘qitish o‘quvchilarda abstrakt fikrlashga o‘tish jarayonini yengillashtirishi 
ko‘rsatib berilgan. Bu esa keyingi sinflarda tenglama va ifodalarni o‘rganishda mustahkam poydevor bo‘lib 
xizmat qiladi [4].

Zamonaviy pedagogik adabiyotlarda boshlang‘ich sinf matematika darslarida innovatsion yondashuvlardan 
foydalanish, xususan, mental arifmetikani dars jarayoniga integratsiya qilish ta’lim samaradorligini oshiruvchi 
muhim omil sifatida baholanadi. Shu bilan birga, o‘quvchilarning individual imkoniyatlarini hisobga olgan holda 
mashqlarni tanlash va tizimli ravishda qo‘llash zarurligi ham alohida ta’kidlanadi [4].

TADQIQOT METODOLOGIYASI
Mazkur tadqiqot boshlang‘ich sinf o‘quvchilarida algebraik fikrlashni rivojlantirishda mental arifmetika 

metodlarining ta’lim samaradorligini aniqlashga qaratilgan. Tadqiqot metodologiyasi pedagogik va psixologik 
yondashuvlarga tayangan holda olib boriladi hamda nazariy hamda amaliy bosqichlarda amalga oshiriladi.

Tadqiqotning nazariy bosqichida boshlang‘ich ta’limda algebraik elementlarni o‘qitishga oid pedagogik, 
psixologik va metodik adabiyotlar o‘rganiladi, tahlil qilinadi hamda umumlashtiriladi. Amaliy bosqichda peda-
gogik kuzatish, suhbat va tajriba-sinov metodlaridan foydalaniladi. Tajriba jarayonida mental arifmetikaning 
abacus, pol abacus, “kichik do‘st” va “katta do‘st” formulalariga asoslangan mashqlar qo‘llanildi. O‘quvchilarning 
algebraik amallarni bajarishdagi faolligi, tezkor hisoblash ko‘nikmalari hamda mantiqiy fikrlash darajasidagi 
o‘zgarishlar kuzatiladi.

TAHLIL VA NATIJALAR
Boshlang‘ich ta’limda algebraik amallarni bajarishda o‘quvchilarda mantiqiy fikrlash talab qiladi. Asosan 

3-4-sinflarda tenglama tuzish, noma’lum sonlar va uni yechish muhim ahamiyat kasb etadi. Tajribalar shuni 
ko‘rsatdiki, mental arifmetika metodlari orqali foydalanish bu o‘quvchilarning algebraik amallarni bosqichma-
bosqich tez va oson usulda yechishni o‘rgatadi.

Bunda o‘quvchi amallarni mexanik usulda emas balki xayolda ishlashga va ularning tarkibini tahlil qiladi. 
Bu jarayonda algebraik fikrlashning tahlil qilishi, taqqoslashi va umumlashtirish ko‘nikmalari rivojlanadi [5].

Abacus yordamida qo‘shish va ayirishni o‘rgatish. Abacusda ishlash jarayonida o‘quvchilar amallarni 
asosan ko‘rish va sezish orqali bajaradi. Amallarni bajarishda o‘quvchi avval abacusda bajaradi keyin asta-
sekinlik bilan tasavvurda mental tarzda tez bajarib boradi. Shuning uchun bu metod algebraik amallarni va 
tenglamalarni sezilarli darajada osonlashtiradi. 

Misol: 3152 + 6241 – 281 = 9112

Mental arifmetikani bilgan o‘quvchiga bu misol juda oson tuyiladi chunki tasavvurda tez bajaradi. O‘quvchi 
abacusda qancha ko‘p misol ishlasa astasta avtomatik tarzda tasavvurda bajarishni o‘rganadi.

Boshlang‘ich sinf o‘quvchilarda algebraik amallarni bajarishda “kichik do‘st” “katta do‘st” formularidan foyda-
lanish. 3-4-sinflarda asosan qo‘shish va ayirish amallarini tez hisoblashda “kichik do‘st” va “katta do‘st” formu-
lalari asosiy metodlardan biri hisoblanadi. “Kichik do‘st” metodi o‘quvchilarga sonlarni birlik tarkibi asosida tahlil 
qilishni o‘rgatadi. Tajribamdan kelib chiqib, ushbu metoddan foydalanish o‘quvchilarning algebraik fikrlashini 
sezilarli darajada rivojlantiradi. 

Misol: 4 23
4 54

-5 -42
2 41

5 76

Mental arifmetikada bu misollar ozgina murakkabroq tuyilishi mumkin chunki bu misollar “kichik do‘st” 
formulasidan iborat. O‘quvchiga shunday tushuntirish kerak: 4 ni 4 ga qo‘shish uchun 5 dan qarz olib (ya’ni 
5 ni tepadan pastga tushiramiz) 4 ni do‘sti 1 ni ayiramiz keyin 5 ni o‘zini ayiramiz 3 qoladi. 3 ga 2 ni qo‘shish 
uchun yana 5 dan qarz olib 2 ni do‘sti 3 ni ayiramiz javob 5 qoladi. Bu misollarni abacusda bajarsak juda oson 
agar formulani bilsak, keyingi 2 xonali misolni ham shunday bajaramiz . “Kichik do‘st” metodidan foydalanish 
o‘quvchilar algebraik amallarni bajarish tezligi oshadi va tenglamalarni ham bajarishda muammo bo‘lmaydi va 
misollarni bajarishda ham xatolar soni kamayadi . O‘quvchilar matematikaga bo‘lagan qiziqishi oshadi. “Kichik 
do‘st” formulasi (1-rasmda) ko‘rsatilgan.

1-rasm: “Kichik do‘st” formulasi

“Katta do‘st” (10 ga to‘ldirish ) metodi

Bunda 1-9 gacha bo‘lgan sonlarning do‘sti bo‘ladi. Masalan, 9 sonining do‘sti 1 bo‘lsa, 8 sonining do‘sti 
2 ga teng bo‘ladi. O‘quvchilar bu tushunchani dastlab qo‘shish va ayirish amallari orqali o‘zlashtiradilar. Katta 
do‘st algebraik amallarda noma’lum sonni topishda va tenglamani tez va oson yechishga yordam beradi.

Masalan, X+64=480 bunda, abacusda 480 deb olamiz, endi 64 ni ayiramiz bu tenglama katta do‘st formu-
lasi bo‘lib kelyapti, ayirishda 3 xonalikdan 400 ni o‘zi bo‘ladi, hamda 80 da 60 ni ayiramiz 2 xonalida 20 qoladi 
oxirgi ishimiz 10 dan 4 ni ayirish kerak bunda 4 ni ayirish uchun 2 xonalikdan 10 ni ayirib 4 ni dosti 1 xonalikdan 
6 ni qo‘shamiz natija 416 bo‘ladi. O‘quvchi bu tenglamani tasavvurda juda tez ishlaydi va ko‘p xonali sonlar 
qatnashgan tenglamalarni ham juda tez ishlaydi. “Katta do‘st” formulasi (2-rasmda) ko‘rsatilgan.

Ko‘paytirish va bo‘lish amallarini abacus orqali tushuntirish o‘quvchilarga juda oson tuyilishi mumkin. 
Ko‘paytirish qo‘shish asosida bo‘lsa, bo‘lish esa teng taqsimlash asosida tushuntirilganda o‘quvchilar amallarni 
tezroq tushunib anglaydilar. Bu esa algebraik ifodalarni tushunishga samarali foyda beradi.

2-rasm: “Katta do‘st” formulasi

Ko‘paytirish amali abacusda faqat 1 xonali sonlarda takroriy qo‘shish asosida o‘rgatiladi. Masalan, 5 x 3 
amali abacusda 3 sonini 5 marta qo‘shish orqali bajariladi. Bunda “kichik do‘st” va “katta do‘st” ishtirok etadi. 
2, 3, 4 xonali sonlarni abacusda ko‘paytirish esa boshqacharoq, bunda abacusdagi barcha xonalar olinadi. 
Masalan: 51 x 8 bunda 51 ni abacusning chap qismidan olamiz 8 ni ham 51 dan keyin 1 ta xona ajratib olamiz 
qaraymiz 51 va 8 3 ta xona bo‘lyapti va abacusning o‘ng qismidan 3 xona bo‘ylab ajratib olamiz keyin ko‘pay
tirishni boshlaymiz. (3-rasmda) ko‘rsatilgan.

Pol abacusdan foydalanish orqali algebraik tushunchalarni mustahkamlash. Pol abacusda o‘quvchilar 
sonlar ustida harakat qilish orqali bajaradilar. Masalan, “raqam” rolini bajarib, qadamlar yordamida qo‘shish va 
ayirish amallarini bajaradi. Dars jarayonida pol abacusdan foydalanish juda zo‘r metod chunki o‘quvchi darsni 
yaxshi o‘zlashtiradi va darsda faol bo‘lishga undaydi. Bu metod ayniqsa o‘quvchining o‘ziga bo‘lgan ishonchini 
oshiradi hamda diqqatni bir joyga jamlashga yordam beradi. Ushbu metod ayniqsa o‘quvchilarni diqqat va 
xotirasi yaxshilaydi va algebraik amallarni mustahkam o‘zlashtirishga yordam beradi [6].

Mental arifmetika asosida metodik o‘yinlar darsning samaradorligini oshirishda muhim rol o‘ynaydi. O‘yin 
jarayonida o‘quvchilar o‘z bilimlarini erkin tarzda namoyon qiladilar, xato qilishdan qo‘rqmaydi va mantiqiy 
xulosa chiqarish mustaqil qaror qabul qilishga o‘rgatadi. 

Mental arifmetika asosidagi metodik o‘yinlar:

•	 “Noma’lum sonni top” - tenglama asosida fikrlashni rivojlantirish;

•	 “Qadam tashlab javob ber” - trinajor asosida algebraik amallarni rivojlantirish;

•	 “Katta do‘stni top” - sonni 10 ga to‘ldirish orqali hisoblash;

•	 “abacus estafetasi” -guruhlarda tezkor hisoblashni tashkil qolish;

Mazkur o‘yinlar orqali o‘quvchilar dars jarayonida faol ishtirok etib, algebraik fikrlashni tez o‘zlashtiradi [7].

XULOSA VA TAKLIFLAR
Umuman olganda, boshlang‘ich sinf o‘quvchilarda algebraik fikrlashni rivojlantirish ta’lim tizimida muhim 

o‘rin egallaydi. Darslarni yaxshi tahkil etishda mental arifmetika metodlaridan foydalanish o‘quvchilarni 
matematik bilimlarni yaxshi o‘zlashtirishiga, mantiqiy fikrlash ko‘nikmalarining rivojlanishiga ijobiy ta’sir ko‘rsa-
tadi. Mental arifmetika metodlari, asosan abacus, pol abacus, “kichik do‘st” va “katta do‘st” formulalaridan 
foydalanish 3-4-sinf o‘quvchilarida algebraik amallarni tez hisoblashni rivojlantirishda yuqori samaradorlikka 
ega. Metodik o‘yinlar orqali tashkil qilingan darslar o‘quvchilarning faolligini oshirib, dars jarayonida mustaqil 
fikrlash va tezkor savol javob qilish ko‘nikmalarini rivojlantiradi. Pol abacusdan foydalanish esa o‘quvchilar 
barmoq bilan emas balki oyoq bilan algebraik amallarni tasavvurda bajarish o‘quvchilarni yanada o‘ziga bo‘lgan 
ishonchi oshadi. Umuman olaganda, mental arifmetika metodlari boshlang‘ich sinflarda algebra elementlarini 
o‘rgatishda ta’lim sifatini oshirishga xizmat qiladi. Pedagogik kuzatishlar shuni ko‘rsatadiki, mental arifmetika 
metodlar bilan boyitilgan darslar o‘quvchilarning dars jarayonidagi faolligini oshiradi, mustaqil fikrlash hamda 
matematik tushunchalarni rivojlantiradi. Shuning uchun, mental arifmetika metodlarini boshlang‘ich sinf mate
matika darslariga maqsadli tizimli ravishda joriy etish algebraik fikrlashni rivojlantirishning samarali pedagogik 
vositasi sifatida tavsiya etiladi. 

Tadqiqot natijalariga ko‘ra boshlang‘ich sinf matematika darslarida algebraik fikrlashni rivojlantirish uchun 
quyidagilar tavsiya etiladi:

1.	 Algebraik elementlarni o‘qitishda mental arifmetika metodlaridan samarali foydalanish.

2.	 Dars jarayonida ko‘rgazmali vositalar va interfaol metodlarni keng qo‘llash.

3.	 O‘quvchilarning yosh va individual xususiyatlarini hisobga olgan holda mashqlarni tanlash.

4.	 O‘qituvchilar uchun metodik tavsiyalarni takomillashtirish. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

